
2013-imut Nunatta Karsiata naatsorsuutaasa akuersissutigineqarnissaannik siunnersuut. 

(Aningaasaqarnermut Aatsitassanullu Naalakkersuisoq) 

Immikkoortoq 11-mut, nunatta karsiata 2013-mi naatsorsuutaasa akuersissutigineqarneranut imatut 

Partii Naleqqamiit oqaaseqassuugut. 

Kukkunersiuinermut Ataatsimiititaliaq aappassaaneerneqarnissaanut ileqquusoq malillugu 

isumaliutissiissusiorsimavoq, tassanilu immikkut ataatsimiititaliap suleriaasiata killiffia eqqartorpaa. 

Kukkunersiuinermi Ataatsimiititaliap suliaqarnermini killiliussat annertusarnissaata 

piffissanngornera Partii Naleqqamiit isumaqatigisorujussuuarput. Kikkut tamat 

oqartussaaqataaneranik sinaakkusersuinermi ataatsimiititaliaq pingaarutilerujussuarmik 

inissisimavoq, aqutsilluartoqarnissaanullu sissuertuulluni. Taamaattumik aamma ilanngullugu 

ataatsimiititaliap tutsuiginassusaa tatiginassussaalu pingaaruteqartorujuulluni. 

Tassani aamma immikkut Partii Naleqqamiit pingaaruteqartutut aningaasameeruttulerfitta nalaani 

taarusupparput, aningaasanik atorluaanerunissatsinni nalilersuinitsinni ingerlatsinermik 

kukkunersiuineq periarfissatsialaammat aamma pisariaqartorujuummat ataatsimiititaliap tassuna 

annertusaaniarnera tamakkiisumik tapersersoratsigu. 

Siunnersortinik avataaneersunik atuinermut atatillugu Partii Naleqqamiit oqaatigerusupparput 

taamannak aningaasartuutinik annertusiartuinnartumik atuineq akuersaarsinnaanngilluinnaratsigu, 

ilaatigut atorfilittat soraarnikut taamatut atorneqartarnerat aningaasartuutinut nanertueqataavoq, 

iluamillu ingerlatsineq angusaqarneq malunnaatilimmik siuariarani, pissutsit tamakku 

akuersaarnanngillat aammalu kinguneqartinneqartariaqarlutik. 

Peqqissuseq sinaakkutilersoruminaassinnaasarpoq, tamanna Partii naleqqamiit ilisimaaraarput, 

taamaattorli Peqqinnissaqarfik aningaasanik aqutsinissaminut sakkussaminik ukiuni kingullerni 

sukaterisitsinikuuvoq. Taamaakkaluartorli suli aqutsisinnaannginnermik 2013-mi naatsorsuutini 

ersarippoq, tassami makku oqaatsit isumaliutissiissummi peqqinnissaqarfiup aningaasanut 

aqutsiniarneranut atorneqarput:” piaaraluni minnaaraluni missingersuusiortoqartarsimaneranik” 

tamakkulu oqaatsit sakkortuupilussuupput inatsisartutullu iliuuseqartarialersitsillutik. 

Isumaliutissiissummi immikkoortoq 3.2 Akissarsiat soraarnerussutisiallu, tassunga atatillugu 

oqimaassitsinermi 3 miliuuninik nikingassut sooq taamaannersoq paasineqarsimanngitsoq aamma 

ernumanarpoq atuarlugu, taavami naak taakku 3 miliuunit, Naalakkersuisut akuersaaginnarpaat 3 

miliuunit ”tammarnerat”?  

Immikkuualutut ataasiakkaannguit taamannak eqqartoriarlugit ataatsimiititaliap 

isumaliutissiissutaani eqqartorneqartut isorinnissutillu ilanngullugit aaqqinneqarnissaat Partii 

Naleqqamiit piumasarissuarput aammalu kukkunerit malitseqartinneqarnissaat piumasaralugu. 

Una isumaliutissiissut naammassereerlugu ullumi sisamanngorneq paasissutissat suliatsinnut 

atatillugu tamatigoortuunissamik ataatsimiititaliaq tunngaveqarmat naliliinitsinni 

pisariaqarsimanersut ilanngullugit eqqartorneqarnikuunnginnatsigit Partii Naleqqamiit 

isumaqarpugut immikkoortoq siunnersortinik atorfinititsisarnermut tunngasoq ataatsimiititaliami 

nalilersoqqinneqartariaqartoq, taamaattumik kissaatiginassooq suliaq unitsikkallalaariarlugu 

ataatsimiititaliap misissussagaa ukua paasissutissat nutaat naliliinermut qanoq sunniuteqassanersut, 

ilasarisaqarpallu imaluunniit allannguisoqartariaqarpat allanngortitseriarluta, naammassisutut taava 

isigiumaarparput ataatsimiititaliallu tamatigoortuunissani taamaasillugu innarlernagu. Partii 

Naleqqamiit isumaqarpugut tamanna pisariaqartoq, siunissamilu ataatsimiititaliap sulinerani 

tamakkuninnga pisoqaqqinnginnissaa qulakkeerneqartariaqarpoq. 

Taamatut oqaaseqarluta kukkunersiuinermi Ataatsimiititaliap avataaniit kukkunersiuisussatut 

Deloitte-kkut innersuunneqarnerat, uani  qulaani eqqaasatsituut naammassivinngikkalualuta, 

akuersaarsinnaallugit. 

Qujanaq 


